
Sunnhordland Innkjøpsforum 

Bømlo Fitjar Kvinnherad Stord Tysnes 

 

 

 

RAMMEAVTALE FOR LEVERING AV LEGEVIKARAR  

SAK NR. 2026/824 

 
Mellom oppdragsgjvarane (Kundane) 

 Stord kommune 
 Kvinnherad kommune 
 Bømlo kommune 
 Tysnes kommune, og 
 Fitjar kommune 

 

og  

Leverandørane 

 ……. 
 ……. 
 ……. 
 ……. 

 

er det gjort ein parallell rammeavtale.  Kvar av kundane er juridisk og økonomisk ansvarleg 
for bestillingar gjort i samsvar med denne avtalen. 

1.  KONTRAKTSPARTAR 

Namn   
Adresse   
Org.nr.   
   
Stilling   
Signatar   

 

Denne rammeavtalen er eit resultat av ei felles anskaffing i regi av Sunnhordland 
Interkommunale Innkjøpsforum (SII), og på vegne av kommunane Stord, Kvinnherad, 
Bømlo, Fitjar og Tysnes.   

SII er ikkje ei sjølvstendig juridisk eining.  Det er den enkelte kommune som inngår 
rammeavtale med leverandørane, og som er forplikta og kan hevde rett etter 
rammeavtalen.      

Kvar av partane skal syte for oppnemning av ein kontaktperson med fullmakt til å 
opptre på vegne av parten i alle saker som gjeld gjennomføringa av denne 
rammeavtalen.   

2. BILAG TIL KONTRAKTEN 

Bilagsnummer Namn på bilag Ja Nei 
1.  Oppdragsgjevar sitt konkurransegrunnlag   
2.  Leverandørens sitt svar på kravspesifikasjon   
3.  Leverandøren sitt svar på prisskjema   
4.  Leverandørens tilbodsbrev   
5.  Leverandørens avvik og atterhald   
6.  Skjema for bestilling av legevikartenester - 

minikonkurranse 
  

7.  SFS 2305   
8.  Kontrakt etter den enkelte minikonkurranse   

 

Eventuelle avvik frå opphaveleg kontrakt er utan verknad for leveransen med mindre 
oppdragsgjevar i forkant har godteke desse skriftleg.   

3. GENERELT OM KONTRAKTEN 

3.1. FØREMÅL OG OMFANG 
Rammeavtalen mellom partane gjeld levering av legevikartenester slik dette er 
skildra i Bilag 1 og 2.   

Rammeavtalen gjev oppdragsgjevar rett til å kjøpe tenester som er dekka av 
denne rammeavtalen, innanfor kontraktens omfang og lengd.  Oppdragsgjevar 
har ingen plikt til å kjøpe ei bestemt mengd tenester i kontraktsperioden.   

3.2. AVTALEPERIODE OG OPSJONAR 
Rammeavtalen har ei lengd på 2 år.  Oppdragsgjevar har einsidig rett til å 
forlenga kontrakten med ytterlegare 1 + 1 år på elles like vilkår.  
Rammeavtalens maksimale lengd vil såleis kunne bli 4 år. 

Varsel om lenging ved opsjon skal bli gjeve seinast 3 månadar før kontrakten 
går ut.     

3.3. SPRÅK OG KOMMUNIKASJON 
All kommunikasjon mellom oppdragsgjevar og leverandør skal går føre seg på 
norsk, og skje mellom partane sine respektive kontaktpersonar.       

3.4. DEFINISJONAR 
I denne kontrakten gjeld følgjande definisjonar:  

 «Oppdragsgjevar» Kommunen som inngår avtale med 
leverandøren 

 «Leverandør» Selskapet som kommunen inngår 
kontrakt med 

 «FOA» Forskrift om offentlege anskaffingar 
av 12. august 2016 Nr. 974 

 «LOA» Lov om offentlege anskaffingar av 
17. juni 2016 Nr. 73 

 «SFS 2305» Kommunelegeavtalen 
 

3.5. TOLKNING – RANGORDEN 
Ved eventuell motstrid, skal følgjande reglar gjelde for tolkinga:  

i) Bilag går framføre den generelle teksten i denne kontrakten, men berre 
i den utstrekning det går klart fram kva for punkt som er endra, erstatta 
eller gjort tillegg til.  Ved motstrid der endringa ikkje er klart spesifisert 
slik, vil den generelle teksten i denne kontrakten gå framføre bilag.  

ii) Dersom det oppstår motstrid mellom avtalen og den enkelte 
avropskontrakt, går avropskontrakten framføre.   

iii) Leverandørens eigne føresetnader som eventuelt blir lagt ved 
følgjedokument, stadfesting av oppdrag eller fakturaer, blir ikkje 
akseptert, i den grad slike føresetnader strider mot denne 
rammeavtalen og oppdragsgjevar ikkje har gjeve sitt skriftlege 
samtykke til slike.     

4. TILDELING AV KONTRAKT UNDER RAMMEAVTALE  

4.1. INNLEIING 
Rammeavtalen har blitt tildelt fleire leverandørar utan at alle kontraktsvilkåra 
har blitt fastsett på førehand.  Oppdragsgjevar skal tildele kontrakt under 
rammeavtalen etter ny konkurranse mellom leverandørane (minikonkurranse).  
Det blir vist til FOA § 11-1 tredje ledd.     

4.2. PROSEDYRE FOR AVROP – MINIKONKURRANSAR 
Den enkelte konkurranse blir gjennomført i samsvar med FOA § 11-1 tredje 
ledd.   

Oppdragsgjevaren tek skriftleg kontakt med leverandørane som er tildelt 
kontrakt og som er i stand til å gjennomføra den enkelte kontrakt. 

Leverandørane blir gjeve ein tilstrekkeleg frist for mottak av tilbod.  Ved 
fastsetjing av fristen skal oppdragsgjevar ta omsyn til kontraktens kompleksitet 
og tida det tar for leverandørane å utarbeida tilbod. 

Leverandørane skal gje skriftlege tilbod, og oppdragsgjevar skal ikkje opna 
tilboda før utløpet av fristen. 

Oppdragsgjevar skal tildela kontrakten til den leverandøren som har gjeve det 
beste tilbodet på grunnlag av dei tildelingskriteria som oppdragsgjevar har 
kryssa av i standardskjemaet som skal nyttast i samband med 
minikonkurranse.  Når pris blir nytta som tildelingskriterium, vil dette kriteriet 
alltid ha høgast prioritet.  Ved innlevering av tilbod, skal leverandørane nytta 
eige vedlegg.  

4.3. AVTALEVILKÅR FOR DEI ENKELTE KONTRAKTANE 
Avtalevilkåra for dei enkelte kontraktane ligg i hovudsak fast i denne 
rammeavtalen.  Likevel vil spesielle vilkår gjelde for den enkelte kontrakt som 
blir tildelt på grunnlag av ein minikonkurranse.  Forutan pris, gjeld dette dei 
nærare spesifikasjonane for det konkrete avropet så som leveringstidspunkt og 
kva for type legeoppgåver som skal utførast.     

4.4. KOMPETANSE TIL Å UTFØRA AVROP 
Kvar kommune vil utarbeide – og halde ved like – liste over dei personane som 
skal ha kompetanse til å utføra avrop under rammeavtalen.  Det kan vere tale 
om ulike personar for ulike einingar hjå kommunen.  Lista blir overlevert dei 
leverandørane som blir tildelt rammeavtalen.    

4.5. ENDRINGAR AV AVROP 
Dersom oppdragsgjevar må gjera endringar av avropet, og som ikkje blir 
vurdert som vesentlege, skal oppdragsgjevar gje leverandørane ny frist med 
tilsvarande lengd for å levera tilbod. 

Dersom endringa blir vurdert som vesentleg, skal minikonkurransen bli avlyst, 
og ny minikonkurranse bli gjennomført.   

4.6. AVLYSING AV MINIKONKURRANSE 
Fram til utløpet av tilbodsfristen i den enkelte minikonkurranse, kan 
oppdragsgjevar utan varsel og utan særskilt grunn kansellera 
minikonkurransen utan at dette får konsekvensar.   

I andre tilfelle kan oppdragsgjevar på same vilkår avlyse ein minikonkurranse 
dersom det ligg føre ein sakleg grunn.   

Ved avlysing skal oppdragsgjevar snarast mogleg gje leverandørane skriftleg 
orientering om avlysinga.  Orienteringa skal innehalde ei kort grunngjeving og 
eventuelle opplysningar om at ny minikonkurranse vil bli gjennomført.   

 

5. ADMINISTRATIVE FØRESEGN OG SANKSJONAR FOR SOSIALE 
KONTRAKTSVILKÅR  
i) I kontraktsperioden har oppdragsgjevar rett til innsyn i, kontroll med og 

rapportering på leverandørens oppfølging av kontraktsvilkåra 
ii) Kontraktsvilkåra omfattar også dei vilkåra som går fram av kapittel 5 i denne 

kontrakten 
iii) Avvik representerer eit misleghald, og kan etter omstenda bli vurderte å vere 

vesentleg  
iv) Leverandøren skal rapportera status og plan for oppfølging av korleis miljø- og 

sosiale omsyn er teken i vare nedover i leveransekjeda for dei ytingane som 
kontrakten omfattar 

v) Blir avvik avdekka, skal leverandøren utarbeide ein handlingsplan for 
forbetringar.  Oppdragsgjevar setter ein rimeleg frist for å utarbeida 
handlingsplanen.  Handlingsplanen skal bli godkjent av oppdragsgjevar og 
innehalde fristar for dei forbetringane som blir skildra i handlingsplanen 

vi) Leverandøren og eventuelle underleverandørar skal på førespurnad 
dokumentera løns- og arbeidsvilkår til tilsette som medverkar til å oppfylle 
kontrakten.  Dette omfattar mellom anna – men er ikkje avgrensa til:  
a. Timelister 

Timelistene skal innehalde opplysningar om det faktiske tal på timar som 
er arbeidd per dag/ veke/ månad og kva for periode arbeidet er utført 

b. Lønnsslipp 
Lønnsslippane skal innehalde opplysningar om lønn per time/ månad/ år, 
opplysningar om talet på timar med overtid, kvelds- og natttillegg, og 
helge- og tillegg for høgtid, samt kva for periode arbeidet er utført   

c. Oppdragsavtale for vikaren 
d. Vikarens arbeidsavtale 
e. Rutinar knytt til oppfølging av at arbeidstidsføresegnene blir halde, jamfør 

Lov om arbeidsmiljø, arbeidstid og stillingsvern mv. Av 17. juni 2005 Nr. 62   
 

6. LEVERANDØREN SINE PLIKTER 

6.1. LØNNS- OG ARBEIDSVILKÅR 
Det blir stilt krav om at tilsette og innleigde hjå leverandør og 
underleverandørar som direkte medverkar til å oppfylle kontrakten minimum 
skal ha: 

 Lønns- og arbeidsvilkår som er i samsvar med gjeldande forskrifter om 
allmenngjort tariffavtale gjeve med heimel i lov av 4. juni 1993 Nr. 58 
om allmenngjering av tariffavtalar § 5, eller 

 Lønns- og arbeidsvilkår som er i samsvar med føresegner om 
arbeidstid, lønn, overtidstillegg, skift- og turnustillegg og tillegg for 
ulemper, samt dekning av utgifter til reise, kost og losji i ein gjeldande 
landsomfattande tariffavtale for den aktuelle bransjen  

Leverandøren og eventuelle underleverandørar skal på førespurnad 
dokumentera lønns- og arbeidsvilkåra til tilsette som medverkar til å oppfylle 
kontrakten.  Oppdragsgjevar kan krevje at opplysningane skal bli lagt fram for 
ein uavhengig tredjepart som oppdragsgjevar har gjeve i oppdrag å undersøke 
om krava i denne føresegna er oppfylt.  Leverandøren kan krevje at 
tredjeparten skal underteikna ei fråsegn om at opplysningane ikkje vil bli nytta 
til andre føremål enn å sikra oppfylling av leverandøren sine plikter etter 
denne føresegna.  Dokumentasjonsplikten gjeld også for eventuelle 
underleverandørar.     

Oppdragsgjevar tek atterhald om å gjennomføra naudsynte sanksjonar dersom 
leverandøren eller eventuelle underleverandørar ikkje etterlever kontraktens 
krav om lønns- og arbeidsvilkår.   

Dersom det ligg føre grunn til å tru at kravet til lønns- og arbeidsvilkår ikkje blir 
etterlevd, har oppdragsgjevar rett til å halde tilbake delar av kontraktssummen 

fram til det er dokumentert at forholdet er brakt i orden.  Summen som kan bli 
halde tilbake skal svare til 2 gonger innsparinga for leverandøren.   

6.2. HELSE, MILJØ OG TRYGGLEIK 
Leverandør skal oppfylle alle lovpålagde krav til HMT.   

6.3. TIMELISTER 
Dersom tenesta, eller deler av denne, skal bli kompensert time for time, skal 
leverandøren sitt personell fylle ut timelister dagleg.  Dersom timelista blir 
underteikna av ein representant for oppdragsgjevar, vil signaturen berre 
representere ei stadfesting av tal på timar utført arbeid, og inneber ikkje ei 
godkjenning av kostnad.   

6.4. KRAV TIL LEVERING 
Leverandøren skal utføre tenesta med den grad av fagleg dugleik som kan bli 
forventa av anerkjente leverandørar innanfor tilsvarande bransje.  Tenesta skal 
stemme med krava som går fram av kontrakten, vere av god kvalitet og eigna 
for det tiltenkte føremålet.   

Tenesta skal bli utført i samsvar med norsk rett.  Leverandør skal innhente og 
gjennom heile den perioden rammeavtalen skal gjelde, syte for å ha 
naudsynte løyver og autorisasjonar i samband med utføring av tenesta, og skal 
etter krav frå oppdragsgjevar legge fram dokumentasjon på at naudsynte 
løyver og autorisasjonar ligg føre.   

Leverandør har ikkje høve til å overlate deler av tenesta til underleverandørar 
utan at oppdragsgjevar på førehand har gjeve skriftleg samtykke.  Slike 
samtykke skal ikkje frita leverandør for nokon plikter etter kontrakten.   

Oppdragsgjevar skal ikkje bli vurdert som arbeidsgjevar for leverandøren sitt 
personell sjølv om slikt personell utfører teneste eller deler av denne i 
samarbeid med oppdragsgjevar.  For legar tilsett hjå leverandør skal 
oppdragsgjevar likevel ha styrings- og instruksjonsrett andsynes vikaren.  

For personell tilsett hjå leverandør og personell formidla av leverandør, er det 
leverandør si plikt å syte for lovheimla rapportering til offentleg mynde kva 
gjeld dette personellet.  Oppdragsgjevar skal haldast skadelaus for eventuelle 
kostnader som oppdragsgjevar måtte bli påført som følgje av manglande 
rapportering frå leverandør si side.  Oppdragsgjevar tek atterhald om å 
motrekna slike eventuelle kostnader i lag med eit administrasjonsgebyr mot 
krav som leverandøren måtte ha til gode hjå oppdragsgjevar.    

Leverandør skal for eigen kostnad syte for å straks skifte ut personell som ter 
seg på ein klanderverdig måte eller som blir vurdert som ueigna til å utføre 
tenester omfatta av kontrakten.    

6.5. LEVERINGSGARANTI 
Leverandør står inne for at leveransen er i samsvar med norsk rett, og er plikta 
til å levere dei tenestene som tilbodet omfattar.  

Ved heving av kontrakten har oppdragsgjevar rett til å gjennomføra 
dekningskjøp på rimeleg måte og innan rimeleg tid etter heving.   

6.6. PLIKT TIL Å SVARE PÅ FØRESPURNADER 
Leverandøren har plikt til å svare på oppdragsgjevar sine førespurnader innan 
utgangen av neste verkedag.   

6.7. REKRUTTERINGSRESTRIKSJONAR LEVERANDØR 
Dersom leverandør rekrutterer lege frå oppdragsgjevar, kan ikkje leverandør 
gje tilbod om denne legen som vikarlege til oppdragsgjevar dei første 12 
månadane etter at rekrutteringa har skjedd.  Så framt ikkje partane gjer 
skriftleg avtale om noko anna, tek karantenen til å gjelda frå dagen etter at 
legens oppseiingsfrist har gått ut.    

 

7. OPPDRAGSGJEVAR SINE PLIKTER 

7.1. ANSVAR OG MEDVERKNAD 
Oppdragsgjevar skal bidra til å legge forholda til rette for at leverandøren skal 
få utført sine plikter etter denne kontrakten og seinare tildelingskontraktar.   

7.2. REKRUTTERINGSRESTRIKSJONAR OPPDRAGSGJEVAR 
Det ligg ikkje føre nokon restriksjonar knytt til oppdragsgjevars eventuelle 
rekruttering av legar i næringsdrift.  Oppdragsgjevar vil likevel anerkjenne at 
det kan ligge føre eigen avtale mellom lege i næringsdrift og leverandør, og 
som regulerer partanes rettar og plikter for det tilfellet legen blir tilsett hjå 
oppdragsgjevar.  Dersom det ligg føre ukjøpsklausul eller liknande, vil 
oppdragsgjevar vurdere å inngå forhandling med leverandør om utkjøp.   

Rettar og plikter knytt til avslutning av eit arbeidsforhold til lege tilsett i 
vikarbyrå, er fullt ut regulert av arbeidsmiljølova og vedkommande lege sin 
arbeidskontrakt.  Etter avslutta arbeidsforhold, kan legar som har vært tilsett i 
vikarbyrå fritt søke arbeid hjå annan arbeidsgjevar.   

8. PLIKTER SOM GJELD BÅDE OPPDRAGSGJEVAR OG LEVERANDØR 

8.1. SAMARBEID 
Partane skal lojalt samarbeide og medverke til gjennomføring av 
rammeavtalen.  Førespurnader frå den andre parten skal bli svara ut utan 
ugrunna opphald.   

Partane skal utan ugrunna opphald varsle kvarandre om forhold som dei 
forstår eller bør forstå kan få betydning for gjennomføringa av rammeavtalen.   

Eventuelle andre føresegn om partane sitt samarbeid blir spesifisert i Bilag 4.   

8.2. TEIEPLIKT 
Informasjon som partane blir gjort kjent med i samband med rammeavtalen 
og gjennomføringa av rammeavtalen med avrop, skal bli handsama 
konfidensielt og ikkje bli gjort tilgjengeleg for utanforståande utan samtykke 
frå den andre parten.   

Teieplikta gjeld også etter at rammeavtalen har blitt avslutta.  Både tidlegare, 
noverande og framtidige tilsette hjå partane skal påleggast teieplikt.  Dette 
inneber at teieplikta også gjeld etter avslutning av arbeidsforhold.   

Teieplikt er elles regulert i den enkelte tildelingskontrakt, og i lov og forskrift.   

8.3. AVVIK 
For handsaming av avvik skal oppdragsgjevar sine prosedyrar følgjast.       

 

9. VEDERLAG OG FØRESETNADER KNYTT TIL BETALING 

9.1. PRISAR 
Alle prisar og nærare betalingsføresegn går fram av Bilag 3.  Pris blir bestemt i 
samband med det enkelte avrop og minikonkurranse.  Det blir vist til kapittel 4 
i denne rammeavtalen. 

Prisen skal vere i norske kroner (NOK), og skal vere eksklusive meirverdiavgift.  
Ved utføring av tenester på timebasis skal prisen bli rekna ut etter faktisk 
timebruk for utføring av tenesta.   

Prisen skal inkludera alle kostnader -  og skal mellom anna inkludera, men er 
ikkje avgrensa til – vikaren si lønn dersom tilsett hjå leverandør, 
formidlingsgebyr eller liknande dersom lege i næring, reise til og frå 
oppdragsgjevar og arbeidsstad, bukostnader, møteverksemd, skattar og 
avgifter.   



13 
 

Sak 2026/824 Legevikartenester Sign. leverandør ____________________ Sign. oppdragsgjevar _______________________ 

Leverandør har ikkje rett til å krevje nokon form for tillegg eller ekstra gebyr i 
samband med tenesta, som for eksempel fakturagebyr, administrasjonsgebyr 
m.m.   

9.2. FAKTURERINGS- OG BETALINGSFØRESEGN 
Betalingsføresegn er fri leveringsmånad + 30 dagar etter at korrekt faktura er 
motteken.  Det skal ikkje reknast med nokon form for gebyr eller tillegg.   

Oppdragsgjevar sin betaling av faktura inneber ikkje automatisk ein aksept av 
fakturaunderlag og inneber ikkje ei godkjenning av leveransen.  Omtvista krav 
forfell ikkje til betaling før semje er oppnådd, eller eventuell rettskraftig dom 
ligg føre.   

10. MISLEGHALD OG VERKNADER – LEVERANDØR 

10.1. MISLEGHALD AV RAMMEAVTALEN 
Eit eventuelt misleghald av rammeavtalen blir regulert av alminnelege 
kontraktsrettslege reglar, i tillegg til det som er særskilt bestemt i denne 
rammeavtalen. 

Generelt ligg det føre misleghald dersom oppdraget ikkje blir utført i samsvar 
med kontrakten.       

10.2. REKLAMASJON 
Oppdragsgjevar taper retten til å gjera manglar gjeldande dersom leverandør 
ikkje blir varsla innan rimeleg tid etter oppdragsgjevar har eller burde ha 
oppdaga misleghaldet.  Reklamasjon kan ikkje bli sett fram seinare enn 5 år 
etter at det enkelte oppdrag er avslutta.  Denne absolutte fristen gjeld likevel 
ikkje dersom leverandør ved garanti eller annan avtale har teke på seg ansvar 
for manglar over lengre tid.   

Reklamasjonsfristen blir i alle tilfelle suspendert dersom mangelen skuldast at 
leverandør har handla grovt aktlaust eller med forsett.   

10.3. RETTING 
Oppdragsgjevar kan fremja krav om at leverandør rettar manglar for 
leverandøren si rekning og risiko dersom dette kan skje utan å påføra 
leverandøren urimelege kostnader og ulemper.     

Retting skal skje innan rimeleg frist bestemt av oppdragsgjevar.  Dersom 
retting ikkje er gjennomført innan denne fristen, kan oppdragsgjevar fremje 
krav om at leverandør betaler for dei naudsynte kostnader som 



14 
 

Sak 2026/824 Legevikartenester Sign. leverandør ____________________ Sign. oppdragsgjevar _______________________ 

oppdragsgjevar blir påført som følgje av at retting blir utført av ein annan 
leverandør.   

Leverandør har rett til å gjennomføre retting for eigen rekning og risiko sjølv 
om oppdragsgjevar ikkje krev det, når dette kan skje utan urimeleg forseinking 
og vesentleg ulempe for oppdragsgjevar.     

Leverandør kan ikkje krevje større vederlag enn det vederlaget han ville hatt 
krav på etter avtalen om misleghaldet ikkje hadde vært til stades.   

Leverandøren si retting fratar ikkje oppdragsgjevar retten til å fremje krav om 
erstatning for forseinka oppfylling.    

10.4. TILBAKEHALDSRETT 
Dersom oppdragsgjevar har krav som følgje av leverandøren sitt misleghald, 
kan oppdragsgjevar halde tilbake betaling for tenesta, men ikkje meir enn det 
som er naudsynt for å sikra oppdragsgjevar sitt krav som følgje av 
misleghaldet.  Forseinkingsrenter skal ikkje utreknast for betaling som blir 
halde tilbake så lenge tilbakehaldet ikkje er klårt urimeleg.   

10.5. PRISAVSLAG 
Dersom leverandør ikkje har sytt for avhjelp på grunn av misleghald innan 
rimeleg tid, kan oppdragsgjevar fremje krav om eit høvesvis prisavslag.   

10.6. ERSTATNING 
Eit eventuelt erstatningskrav blir regulert av dei alminnelege 
erstatningsrettslege og kontraktsrettslege reglane som gjeld i norsk rett.  
Eventuelt krav på erstatning kjem i tillegg til andre krav som ein part måtte ha 
som følgje av misleghaldet.   

Oppdragsgjevar kan fremje krav om erstatning for direkte tap som følgje av 
misleghaldet.  Partane kan ikkje fremja krav om erstatning for indirekte tap.  
Indirekte tap omfattar, men er ikkje avgrensa til, tapt forteneste av kvar ein 
art, tap av innsparingar, tap av data og krav frå tredjepartar med unntak av 
idømt erstatningsansvar for rettsmanglar.   

Meirkostnader som oppdragsgjevar blir påført som følgje av at leverandør 
ikkje klarer å skaffe tilstrekkeleg med kvalifisert personell i samsvar med 
stadfesta bestilling, skal alltid blir vurdert som pårekneleg tap i samsvar med 
denne avtalen.  For slike tilfelle skal leverandør betale eit minimumsgebyr per 
påbegynt døgn med avtalt arbeidstid stort kroner 5.000,-.  Oppdragsgjevar har 
ansvar for å dokumentera meirkostnader utover minimumsgebyr.  
Leverandørens ansvar for dokumenterte meirkostnader blir avgrensa til det 
dobbelte av minimumsgebyret.  Leverandørens ansvar er avgrensa til 

maksimal erstatning for 14 påbegynte døgn med avtalt arbeidstid, eller 20 % 
av verdien av bestillinga dersom dette utgjer ein høgare sum.      

Dersom leverandøren eller nokon leverandøren svarar for, har utvist grov 
aktløyse eller forsett, kan oppdragsgjevar også fremje krav om erstatning for 
indirekte tap.   

Samla erstatning i avtaleperioden er avgrensa til ein sum pengar som svarer til 
avtalt vederlag eller eit øvre estimat for bistanden, eksklusive meirverdiavgift.  
Desse avgrensingane gjeld likevel ikkje dersom den part som har misleghalde 
kontrakten eller nokon denne svarar for, har utvist grov aktløyse eller forsett.   

Rimelege og naudsynte kostnader knytt til dekningsleveranse hjå annan 
leverandør blir også rekna som direkte tap.   

Dersom leverandør har grunn til å tru at det vil ligge føre ei hindring frå å 
levere tenesta til rett tid, skal leverandør utan ugrunna opphald gje 
oppdragsgjevar melding om årsaka til hindringa, og når leverandøren reknar 
med å kunne levere tenesta.  Får ikkje oppdragsgjevar slik melding innan 
rimeleg tid etter at leverandøren fekk eller burde ha fått kjennskap til 
hindringa, så kan oppdragsgjevar fremje krav om å få erstatta tapet som kunne 
vore unngått om meldinga hadde kome fram tidlegare.   

Kvar av partane har ei avgrensingsplikt med omsyn til økonomisk tap, og skal 
søke å førebygge og avgrensa skadeverknadene av mangelen.   

Kan delar av feilen førast tilbake til forhold hjå oppdragsgjevar, eller 
oppdragsgjevar gjennom aktløyse har medverka til det økonomiske tapet, blir 
leverandørens erstatningsansvar redusert høvesvis.   

10.7. HEVING 
Sjå kapittel 12.   

11. MISLEGHALD OG VERKNADER – OPPDRAGSGJEVAR 

11.1. MISLEGHALD AV RAMMEAVTALEN 
Det ligg føre misleghald frå oppdragsgjevar si side dersom oppdragsgjevar 
ikkje oppfyller sine plikter etter rammeavtalen.  Leverandør kan ikkje halde 
tilbake ytingar som følgje av oppdragsgjevar sitt misleghald, med mindre det 
er tale om eit vesentleg misleghald.   

Det ligg likevel ikkje føre noko misleghald dersom situasjonen skuldast forhold 
hjå leverandøren eller nokon leverandøren svarar for.   

11.2. REKLAMASJON 
Leverandør taper retten til å gjera manglar gjeldande dersom oppdragsgjevar 
ikkje blir varsla innan rimeleg tid etter leverandør har eller burde ha oppdaga 
misleghaldet.  Reklamasjon kan ikkje bli sett fram seinare enn 5 år etter at det 
enkelte oppdrag er avslutta.   
 
Reklamasjonsfristen blir i alle tilfelle suspendert dersom mangelen skuldast at 
oppdragsgjevar har handla grovt aktlaust eller med forsett.   

 

11.3. ERSTATNING 
Eit eventuelt erstatningskrav blir regulert av dei alminnelege 
erstatningsrettslege og kontraktsrettslege reglane i norsk rett.  Eventuelt krav 
på erstatning kjem i tillegg til andre krav som ein part måtte ha som følgje av 
misleghaldet.   

Leverandør kan fremje krav om erstatning for direkte tap som følgje av 
misleghaldet.  Partane kan ikkje fremja krav om erstatning for indirekte tap.  
Indirekte tap omfattar, men er ikkje avgrensa til, tapt forteneste av kvar ein 
art, tap av investeringar, tap av data og krav frå tredjepartar med unntak av 
idømt erstatningsansvar for rettsmanglar.   

Dersom oppdragsgjevar eller nokon oppdragsgjevaren svarar for, har utvist 
grov aktløyse eller forsett, kan leverandør også fremje krav om erstatning for 
indirekte tap.   

Samla erstatning i avtaleperioden er avgrensa til ein sum pengar som svarer til 
avtalt vederlag eller eit øvre estimat for bistanden, eksklusive meirverdiavgift.  
Desse avgrensingane gjeld likevel ikkje dersom den part som har misleghalde 
kontrakten eller nokon denne svarar for, har utvist grov aktløyse eller forsett.   

Kvar av partane har ei avgrensingsplikt med omsyn til økonomisk tap, og skal 
søke å førebygge og avgrensa skadeverknadene av mangelen.   

Kan delar av feilen førast tilbake til forhold hjå leverandør, eller leverandør 
gjennom aktløyse har medverka til det økonomiske tapet, blir 
oppdragsgjevarens erstatningsansvar redusert høvesvis.   

11.4. HEVING 
Sjå kapittel 12.   

12. AVSLUTNING AV KONTRAKT 

12.1. OPPSEIING 
Oppdragsgjevar kan seie opp rammeavtalen med 3 månaders varsel dersom 
det ligg føre sakleg grunn.  Varselet skal vere skriftleg.  Ei slik oppseiing har 
ingen verknad for allereie tildelte kontraktar ved bestilling.    

Leverandør kan seie opp rammeavtalen med 6 månaders varsel etter dei første 
12 månadane av rammeavtalen si lengd.  Ein skal her ta utgangspunkt i dato 
for underteikning av rammeavtalen.  Varselet skal vere skriftleg.   

Partane kan ikkje fremje krav om erstatning for sitt eventuelle økonomiske tap 
som følgje av oppseiinga.   

12.2. NÅR DEN ØKONOMISKE RAMMA FOR KONTRAKTEN ER BRUKT OPP 
Dersom oppdragsgjevar ser at ein vil overstiga opplyste estimat for 
kontraktsverdien for sin kommune innan utgangen av kontraktsperioden, kan 
oppdragsgjevar med 3 månaders skriftleg varsel, og med den grunngjeving av 
at det må lysast ut ny konkurranse, sei opp avtalen.  Dette gjeld også for dei år 
der det er nytta opsjon for forlenging av avtalen.  Partane er innforstått med at 
når denne maksimalverdien er nådd, så har rammeavtalen uttømt sin verknad, 
og oppdragsgjevar har ein plikt til å avslutte denne.  Unntak vil berre gjelde 
dersom overskridinga må reknast å representere ei ikkje-vesentleg endring av 
rammeavtalen.        

12.3. HEVING 
Uavhengig av reglane som gjeld for oppseiing, kan kvar av partane heve 
kontrakten dersom det ligg føre vesentleg kontraktsbrot.  Heving av kontrakten 
har verknad straks.  Dersom vesentleg kontraktsbrot ligg føre, kan den andre 
parten ikkje fremje krav om erstatning eller annan form for kompensasjon for 
anna enn det som på tidspunktet for verknad av hevinga er levert av tenester i 
samsvar med kontrakten.     

Partane har same rett til heving dersom det er klart at vesentleg kontraktsbrot 
vil skje (- antesipert misleghald).       

Fleire kontraktsbrot kan samla sett utgjera eit vesentleg kontraktsbrot.   

Før heving blir erklært, skal det bli gjeve skriftleg varsel med rimeleg frist til å 
rette forholdet, med mindre kontraktsbrotet er så vidt graverande at dette 
ikkje står fram som føremålstenleg for parten.   

Det blir elles vist føresegna som regulerer grunnlag for heving ved force 
majeure, leverandør sin transport av avtalen, samt ved gjeldsforhandling og 
konkurs.   

 

Vesentleg kontraktsbrot vil mellom anna ligge føre – men er ikkje avgrensa til – 
dersom ein kan fastslå: 

 Gjentekne brot med arbeidsmiljølova kapittel 4, 10, 11, 13, §§ 12-1 til 
12-9, § 14-5, § 14-6, § 14-8 §§ 14-12 til 14-14, § 15-9, ferielova, samt 
likestillingslova §§ 3-6 – og slike brot er dokumentert av 
oppdragsgjevar 

 Gjentekne brot på allmenngyldige eller landomfattande tariffavtalar 
 Gjentekne brot på allmenngyldige eller landsomfattande tariffavtalar 

som ikkje blir rette opp i innan rimeleg tid 
 Mangelfull dokumentasjon på at lønns- og arbeidsvilkåra til dei tilsette 

som medverkar til å oppfylle kontrakten er i samsvar med kontrakten 
 Forhold som gjev rett til avvising etter anskaffingsforskrifta §§ 24-2 (3) 

og 24-3 
 At leverandør ikkje innan 10 verkedagar har klart å skaffe til veie 

skatteattest som ikkje er eldre enn 6 månader, eller dersom denne 
attesten viser at leverandør, på egne eller andre sine vegne, ikkje er á 
jour med innbetaling av skattar og avgifter til det offentlege.   

Oppdragsgjevar tek atterhald om å halde tilbake delar av kontraktssummen i 
dei tilfella leverandøren har fått ein rimeleg frist til å rette på det aktuelle 
forholdet.  Sjølv om avtalen blir heva, kan oppdragsgjevar fremje krav om 
erstatning for tap han blir påført fordi avtalen blir heva.  Eit slikt 
erstatningskrav kjem i tillegg til hevingsoppgjeret.   

Erklæring om heving skal vere skriftleg.  Dersom leverandøren får ein frist til å 
retta på det aktuelle forholdet, skal fristen i så fall gå fram av erklæringa.   

13. ANDRE GENERELLE FØRESEGN 

13.1. FORSIKRINGAR 
Leverandør har plikt til å ha ansvarsforsikring for dei skade- og ansvarstilfella 
som kan oppstå i samband med oppfylling av kontrakten.   

13.2. FORCE MAJEURE 
For det tilfelle det skulle oppstå ein ekstraordinær situasjon som ligg utanfor 
partane sin kontroll, og som gjer det umogleg for ein av partane å oppfylle 

sine plikter etter rammeavtalen, og som etter norsk rett blir rekna som force 
majeure, skal den andre parten varslast om dette snarast råd.   

Kontraktspliktene til den kontraktspart som er ramma av force majeure blir 
suspendert så lenge den ekstraordinære situasjonen varer.  Den andre partens 
korresponderande plikter blir suspendert i det same tidsrommet.  Partane skal 
ikkje haldast ansvarleg for kontraktsbrot i ein slik situasjon som skissert 
dersom parten godtgjer at ein ikkje rimelegvis kunne venta å ta i betraktning 
ein slik situasjon på avtaletida, eller unngått eller overvunne følgjene av ein 
slik situasjon.      

Heving av rammeavtalen i samband med ein force majeure situasjon kan berre 
skje med skriftleg samtykke frå den parten som er ramma av force majeure, 
eller dersom situasjonen varer eller må reknast å vare lengre enn 90 
kalenderdagar rekna frå det tidspunkt situasjonen oppstår.  Heving kan i så fall 
varslast 15 dagar før heving blir erklært.   

I samband med force majeure situasjonar, har partane gjensidig 
informasjonsplikt andsynes kvarandre om alle forhold som må reknast for å 
vere av betydning for den andre parten.  Slik informasjon må bli gjeve snarast 
råd og utan ugrunna opphald.   

Denne føresegna gjeld også for eventuelle tredjepartar som handlar på vegne 
av ein part.   

13.3. TILGONG TIL ANLEGG OG FASILITETAR 
Leverandør og leverandøren sitt personell – inkludert personell som blir 
formidla av leverandør – har berre tilgang til den del av oppdragsgjevar sitt 
område som er naudsynt for å utføre tenesta.   

13.4. REKLAME 
Leverandør må på førehand hente inn skriftleg samtykke frå oppdragsgjevar 
dersom leverandør gjennom reklame eller liknande ynskjer å gje det 
offentlege informasjon om rammekontrakten.   

13.5. TRANSPORT AV KONTRAKTEN 
Oppdragsgjevar kan heilt eller delvis overdra sine rettar og plikter etter 
kontrakten.   

Dersom det i avtaleperioden skjer ei omstrukturering av oppdragsgjevar sin 
organisasjon som til dømes ved kommunesamanslåing, vil kommunen sin 
rettsetterfølgjar kunne tre inn i avtalen på gjeldande vilkår.   

Leverandør kan berre overdra sine rettar og plikter etter kontrakten dersom 
det på førehand ligg føre skriftleg samtykke frå oppdragsgjevar.  
Oppdragsgjevar treng ikkje sakleg grunn for å nekte transport av kontrakten.  
Som vilkår for å gje skriftleg samtykke, kan oppdragsgjevar krevje at det blir 
lagt fram ein sjølvskyldnargaranti frå ein norsk bank for rett oppfylling av 
kontrakten.     

Retten til vederlag etter denne kontrakten kan fritt bli transportert til eit anna 
rettssubjekt.  Ein slik transport fritek ikkje partane frå deira plikter etter 
kontrakten.      

13.6. ENDRINGAR I LEVERANDØRENS ORGANISASJON 
Dersom leverandør fusjonerer eller fisjonerer, har oppdragsgjevar rett til å 
heve avtalen og som har verknad straks.   Leverandør plikter å informere 
oppdragsgjevar straks det ligg føre gyldig vedtak hjå leverandør om endringar i 
organisasjonen som nemnd.  Informasjonsplikta gjeld også for det tilfelle det 
skjer andre endringar i leverandøren sin organisasjon.   

13.7. GJELDSFORHANDLING OG KONKURS 
Dersom det blir opna gjeldsforhandlingar, konkurs eller tilsvarande i 
leverandøren si verksemd, har oppdragsgjevar rett til å heva avtalen og som 
har verknad straks.  Leverandør kan unngå heving dersom det blir lagt fram ein 
sjølvskyldnargaranti frå ein norsk bank for rett oppfylling av kontrakten.   

14. RETTSLEG TVIST 

14.1. LOVVAL 
Partane sine rettar og plikter etter kontrakten blir i sin heilskap regulert av 
norsk rett. 

14.2. VERNETING 
Rett verneting er Haugaland og Sunnhordland tingrett.   

14.3. FORHANDLINGAR 
Partane er samde om at kvar ein rettsleg tvist først skal søkast løyst gjennom 
forhandlingar.   

14.4. MEKLING 
Dersom partane ikkje lukkast å løyse eventuell rettstvist gjennom 
forhandlingar, og før sak eventuelt blir reist for tingretten, kan partane forsøke 
å løysa tvisten gjennom utanrettsleg mekling.  Mekling skal i så fall skje i 
samsvar med Den Norske Advokatforening sine retningslinjer for 

advokatmeklarar, og partane er i så fall samde om at ein vil be 
Advokatforeningen om å velje ut ein meklar.    

14.5. SKILSDOM 
Som alternativ til å reise sak for tingretten, kan partane avtale få rettstvisten 
avgjort ved skilsdom i samsvar med Lov om voldgift av 14. mai 2004 Nr. 25.   

15. UNDERSKRIFTER 
 

Stad og dato  
 

Stad og dato  

Oppdragsgjevar 
(blokkbokstavar) 

 
 
 

Leverandør 

